ՀԻՄՆԱՎՈՐՈՒՄ
«Հայաստանի Հանրապետության կառավարության 2014 թվականի   դեկտեմբերի  18-ի    N 1515-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» Հայաստանի Հանրապետության կառավարության որոշման նախագծի ընդունման անհրաժեշտության  վերաբերյալ
	1.
	Անհրաժեշտությունը

	
	1. 2011թ. ՀՀ անտառների վերականգնման և զարգացման հիմնադրամի հոգաբարձուների խորհրդի կողմից հաստատվել էր «Երևանի անտառտնտեսության «Էրեբունու» անտառպետության 51 հա տարածքի անտառապատման աշխատանքների» ծրագիր (1-ին փուլ), որի շրջանակներում նախատեսված 20,5 հեկտարի վրա անտառապատման աշխատանքներն ամբողջությամբ ավարտված են: Ծրագրի 2-րդ փուլի շրջանակներում 31 հա տարածքի անտառապատման աշխատանքները դեռևս հնարավոր չի եղել իրականացնել` Ազատի ջրամբարում ջրի սակավության պատճառով, ելնելով իրավիճակից 2014թ. կնքված համաձայնագրով պայմնագրի գործողության ժամկետը երկարաձգվել է մինչև 30.12.2016թ.: Ներկայումս նշված տարածքում անտառապատման աշխատանքներն իրականացվելու են երկու փուլով` 2015 թվականին նախատեսվում է իրականացնել շուրջ 15 հա, 2016-ին` շուրջ 16 հա: Անտառապատումն էապես կնպաստի  քաղաքի սանիտարական առողջարարական և ռեկրեատիվ վիճակի բարելավմանը ու էկոլոգիական հաշվեկշռի վերականգնմանը:

Բացի վերոնշյալը, 2014 թվականին «Հայանտառ» ՊՈԱԿ-ի «Արծվաբերդի», «Ճամբարակի» և «Գյումրիի» անտառտնտեսություն մասնաճյուղերում իրականացված շուրջ 35 հա անտառային մշակույթներով պատված տարածքներում անհրաժեշտ է իրականացնել ագրոտեխնիկական խնամքի աշխատանքներ: «Հրազդանի անտառտնտեսություն» մասնաճյուղի անտառային տարածքներում կոճղաշվային վերաճի օժանդակման աշխատանքների իրականացման արդյունքում շուրջ 100 հա անտառ կվերականգնվի:

	2.
	Ընթացիկ իրավիճակը և խնդիրներ

	
	
2014 թվականին իրականացվել է.

1. «Հայանտառ» ՊՈԱԿ-ի «Արծվաբերդի անտառտնտեսություն» մասնաճյուղի 15 հա տարածքի անտառապատման և 1700 գծմ ցանկապատման աշխատանքներ: 

2. «Ճամբարակի անտառտնտեսություն» մասնաճյուղի 10 հա տարածքի անտառապատման և 1500 գծմ ցանկապատման աշխատանքներ:

3.  «Գյումրիի անտառտնտեսություն» մասնաճյուղի 10 հա տարածքի անտառապատման և 1500 գծմ ցանկապատման աշխատանքներ: 

Քանի որ վերոնշյալ աշխատանքների համար պայմանագրերը կնքվել էին ամառվա կեսին, անտառապատման աշխատանքներն իրականացվել են աշնանը, հետևաբար պայմանագրերով նախատեսված ագրոտեխնիկական խնամքի (3 անգամ) աշխատանքները հիմնականում պետք է իրականացվեն 2015 թվականի վեգետացիոն շրջանի ընթացքում:

4. 2011թ. ՀՀ անտառների վերականգնման և զարգացման հիմնադրամի հոգաբարձուների խորհրդի կողմից հաստատվել էր “Երևանի անտառտնտեսության “Էրեբունու” անտառպետության 51 հա տարածքի անտառապատման աշխատանքների” ծրագիրը (1-ին փուլ), որի շրջանակներում նախատեսված 20,5 հեկտարի վրա անտառապատման աշխատանքներն ամբողջությամբ ավարտված են և 30.06.2014թ. հանձնման-ընդունման եռակողմ ակտով հանձնվել են “Հայանտառ” ՊՈԱԿ-ի տնօրինությանը: Իսկ ծրագրի 2-րդ փուլի շրջանակներում 31 հա տարածքի անտառապատման աշխատանքները դեռևս հնարավոր չի եղել իրականացնել` Ազատի ջրամբարում ջրի սակավության պատճառով, ելնելով իրավիճակից 2014թ. կնքված համաձայնագրով պայմնագրի գործողության ժամկետը երկարաձգվել է մինչև 30.12.2016թ.: 

Ընդհանուր առմամբ ՀՀ անտառների վերականգնման և զարգացման հիմնադրամը ՀՀ կառավարության 2004թ. հունիսի 10-ի N891-Ն որոշմամբ իր ստեղծումից հետո 2004-2014 թվականների ընթացքում կատարել է անտառվերականգնման աշխատանքներ 308,8 հեկտարի վրա, որից նոր տնկարքների հիմնում 242,1 հեկտար: Կառուցվել և շահագործման են հանձնվել 54699,3 մետր երկարությամբ ջրագծեր, 20169,0 մետր երկարությամբ մետաղալար ցանկապատ, 2 պոմպակայան, 2 տրասֆորմատորային ենթակայան և 1,3 կմ էլեկտրահաղորդման գիծ:

2015 թվականին նախատեսվում է. «Հայանտառ» ՊՈԱԿ-ի “Հրազդանի” անտառտնտեսություն մասնաճյուղում 100 հա տարածքի վրա իրականացնել կոճղաշիվային վերաճի օժանդակման աշխատանքներ: Նշված աշխատանքների իրականացման համար ներառյալ բոլոր հարկերը կպահանջվի 14730,0 հազար դրամ: Բացի նշվածից 2015թ. ընթացքում պետք է վճարվի «Հայանտառ» ՊՈԱԿ-ին փոխանցվող օբյեկտների ագրոտեխնիկական խնամքի համար 16840,0 հազար դրամ, ինչպես նաև ՀՀ անտառների վերականգնման և զարգացման հիմնադրամի գործադիր մարմնի 2015թ. պահպանման (վարչակառավարչական) ապարատի ծախսերի ֆինանսավորման համար` 18332,5 հազար դրամ: Վերը նշված աշխատանքների իրականացման և Հիմնադրամի գործադիր մարմնի պահպանման ծախսերի ֆինանսավորման համար նախնական հաշվարկներով ընդամենը կպահանջվի 49902,5 հազար դրամ:

	3.
	Տվյալ բնագավառում իրականացվող քաղաքականությունը

	
	«Հայաստանի Հանրապետության կառավարության 2014 թվականի դեկտեմբերի 18-ի  N 1515-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին»  Հայաստանի Հանրապետության կառավարու​թյան որոշման նախագիծը չի նախատեսում գործող քաղաքականության փոփոխություն:

Անտառային տնտեսության բնագավառում իրականացվող քաղաքակա​նությունը նպատակաուղղված է ՀՀ անտառների և անտառային հողերի կայուն կառավարման` պահպանության, պաշտպանության, վերականգնման, անտառապատման և արդյու​նավետ օգտագործմանը:

	4.
	Կարգավորման նպատակը և բնույթը

	
	
«Հայաստանի Հանրապետության կառավարության 2014 թվականի դեկտեմբերի 18-ի  N 1515-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին»  Հայաստանի Հանրապետության կառավարու​թյան որոշման նախագիծը հաստատվելուց հետո, հանրապետությունում կավելանան անտառապատ տարածքները:

	5.
	Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ գյուղատնտեսության նախարարության աշխատակազմի կողմից:

	6.
	Ակնկալվող արդյունքը

	
	
Կիսաանապատային գոտու անբարենպաստ պայմաններում, ոռոգման համակարգի ստեղծման և ցանկապատման միջոցով Երևանի շրջակայքում կանտառապատվի 15 հա տարածք, որը կնպաստի շրջակա միջավայրի բնակլիմայական սանիտարահիգիենիկ և ռեկրեատիվ պայմանների բարելավմանը: ՀՀ Կոտայքի մարզում 100 հա անտառային տարածքներ կվերականգնվեն կոճղաշվային վերաճի օժանդակման միջոցով:
Միաժամանակ «Հայանտառ» ՊՈԱԿ-ի Արծվաբերդի, Գյումրիի և Ճամբարակի անտառտնտեսություն մասնաճյուղերում կիրականացվեն 2014 թվականին հիմնադրված անտառմշակույթների 35 հա ընդհանուր մակերեսով տարածքներում ագրոտեխնիկական խնամքի աշխատանքներ:

	7.
	Միջազգային պայմանագրերով ստանձնած պարտավորությունների հետ համապատասխանությունը՝

	
	«Հայաստանի Հանրապետության կառավարության 2014 թվականի դեկտեմբերի 18-ի  N 1515-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին»  Հայաստանի Հանրապետության կառավարու​թյան որոշման նախագիծը համապատասխանում է միջազգային պայմանագրերով ստանձնած պարտավորություններին:


ՏԵՂԵԿԱՆՔ

«Հայաստանի Հանրապետության կառավարության 2014 թվականի դեկտեմբերի  18-ի  N 1515-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին

«Հայաստանի Հանրապետության կառավարության 2014 թվականի դեկտեմբերի 18-ի      N1515-Ն որոշման մեջ լրացում կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում։

ՏԵՂԵԿԱՆՔ

«Հայաստանի Հանրապետության կառավարության 2014 թվականի դեկտեմբերի 18-ի   N 1515-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» ՀՀ կառավարության որոշման նախագծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության կառավարության 2014 թվականի դեկտեմբերի 18-ի               N1515-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» ՀՀ կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
